Театральнӧй искусство да концертъяс нуӧдан уджын 2012 воын бӧрйӧма Коми Республикаса Юралысьлысь грантъяс шедӧдысьясӧс.

Конкурслысь кывкӧртӧдъяс вӧчисны Культура да искусство кузя сӧветлӧн заседание вылын, мый нуӧдіс Коми Республикаса Юралысьӧс вежысь Виталий Стаханов.

Грантъяс шедӧдӧм вылӧ конкурсын участвуйтіс культураса 10 канму учреждение, найӧ петкӧдлісны 17 проект. 11 заявкасӧ ошкис Коми Республикаса культура министерстволӧн художественнӧй сӧвет. Куим проектлы, кутшӧмъясӧс экспертъяс донъялісны медвылӧ, решитӧма сетны колана мында сьӧм.

«Культура проектъяслы грантъяс сетӧм — культура сӧвмӧдӧмын выль позянлунъяс. Медводз колӧ, медым тайӧ отсӧг вылӧ сьӧмсӧ эз ло сетӧма весьшӧрӧ. Ми сетам сьӧм и республикаса олысьяслы колӧ тӧдны, мый вылӧ сьӧмсӧ вӧлі веськӧдӧма. Ми дасьӧсь сетны отсӧг кыдзи традиционнӧй, сідзи и инновационнӧй проектъяслы. Сӧмын культура министерстволы колӧ содтӧд уджыштны грантъяс сетан схема вылын. Грантъяс шедӧдысьяслы колӧ гӧгӧрвоны, медым босьтны сьӧм, авторскӧй идеясӧ налы колӧ лӧсьӧдны колана критерийяс серти, мый ӧткодь став грант системалы», - висьталіс Культура кузя сӧветлӧн решение йылысь Виталий Стаханов.

*** Театральнӧй искусстволы да концертъяс нуӧдан уджлы грантъясӧн канмусянь содтӧд сьӧмсӧ 2012 воын артыштӧма 7 млн.шайт.

Коми Республикаса Юралысь бердын культура да искусство кузя сӧвет вынсьӧдӧма Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧн.
